
Rishibhih Kritam 3 Vishnu Stotram

ఋషిభిః కృతం ౩ విష్ణుస్తోత్రమ్ 

ఋషయ ఊచుః ।
న వయం భగవన్ విద్మస్తవ దేవ చికీర్షితమ్  ।
కృతో మేఽనుగ్రహశ్చేతి  యదధ్యక్షః ప్రభాషసే  ॥ ౧౬॥
బ్రహ్మణ్యస్య  పరం దైవం  బ్రాహ్మణాః  కిల తే ప్రభో  ।
విప్రాణాం  దేవదేవానాం భగవానాత్మదైవతమ్  ॥ ౧౭॥
త్వత్తః సనాతనో ధర్మో రక్ష్యతే తనుభిస్తవ ।
ధర్మస్య పరమో గుహ్యో నిర్వికారో భవాన్మతః ॥ ౧౮॥
తరన్తి హ్యఞ్జసా  మృత్యుం నివృత్తా యదనుగ్రహాత్  ।
యోగినః స భవాన్ కిం స్విదనుగృహ్యేత యత్పరైః  ॥ ౧౯॥
యం వై విభూతిరుపయాత్యనువేలమన్యై -
రర్థార్థిభిః   స్వశిరసా ధృతపాదరేణుః ।
ధన్యార్పితాఙ్ఘ్రితులసీ  నవదామధామ్నో
లోకం మధువ్రతపతేరివ  కామయానా ॥౨౦॥
యస్తాం వివిక్తచరితైరనువర్తమానాం
నాత్యాద్రియత్పరమభాగవతప్రసఙ్గః    ।
స త్వం ద్విజానుపథపుణ్యరజఃపునీతః
శ్రీవత్సలక్ష్మ  కిమగా భగభాజనస్త్వమ్ ॥౨౧॥
ధర్మస్య తే భగవతస్త్రియుగ  త్రిభిః  స్వైః
పద్భిశ్చరాచరమిదం ద్విజదేవతార్థమ్  ।
నూనం భృతం తదభిఘాతి రజస్తమశ్చ
సత్త్వేన నో వరదయా తనువా నిరస్య ॥౨౨॥
ఇతి శ్రీమద్భాగవతమహాపురాణే  తృతీయస్కన్ధే షోడశాధ్యాయాన్తర్గతం

ఋషిభిః కృతం విష్ణుస్తోత్రం   సమాప్తమ్ ।
భాగవతపురాణ । అధ్యాయ ౩/౧౬/౧౭-౨౨॥

